
Doel Lees saam met hierdie dokument 

Om ’n raamwerk te voorsien van die tipes rekords en 

persoonlike inligting wat in Capitec se besit is, asook ’n 

uiteensetting van die proses om toegang tot hierdie 

rekords en persoonlike inligting te versoek. 

PAIA-riglyne: https://inforegulator.org.za/paia-guidelines/  

Capitec se PAIA-handleiding – Addendum A: 

Capitec se kontakbesonderhede: 

notice/ 

Dataonderwerp-diensvorms: 

subject-servicing/ 

Vrywaring 

 

Hierdie dokument is die intellektuele eiendom van Capitec, en die inhoud mag nie gereproduseer of sonder Capitec se 
skriftelike toestemming vooraf aan enige derde party bekendgemaak word nie. Enige ongemagtigde gebruik word 
verbied. 
 

Sodra die dokumentasie die doel gedien het waarvoor dit saamgestel is, moet dit onmiddellik vernietig word. Versuim 
om aan bogenoemde te voldoen, sal verdere optrede tot gevolg hê.  

1. Inleiding 

1.1 Capitec Bank Beherend Beperk (“Capitec”) is ’n openbare maatskappy wat op die 

Johannesburgse Aandelebeurs genoteer is. Capitec is verbind tot die Grondwet van 

die Republiek van Suid-Afrika (“Grondwet”) en streef daarna om te verseker dat die 

regte van almal wat in die Handves van Menseregte vervat is, beskerm en 

gerespekteer word. Artikel 32 van die Grondwet verleen aan elkeen die reg van 

toegang tot enige inligting wat ’n ander persoon het en wat vereis word vir die 

beskerming of uitoefening van enige regte. Die Wet op die Bevordering van Toegang 

tot Inligting, Wet 2 van 2000 (PAIA), gee gestalte aan die grondwetlike reg op 

toegang tot inligting. Ingevolge artikel 51 van PAIA en artikel 17 van die Wet op die 

Beskerming van Persoonlike Inligting, Wet 4 van 2013 (POPIA), word van ’n private 

liggaam vereis om ’n handleiding saam te stel wat alle verwerkingsprosesse 

en -bedrywighede onder sy toesig en beheer dokumenteer. 

1.2 Capitec is ’n private liggaam soos in PAIA gedefinieer en het hierdie PAIA-

handleiding ooreenkomstig die vereistes van PAIA en POPIA saamgestel. Hierdie 

handleiding is daarop gemik om ’n kultuur van deursigtigheid en aanspreeklikheid te 

versterk, wat ’n samelewing sal bevorder en ondersteun waar die mense van Suid-

Afrika doeltreffende toegang tot inligting het sodat hulle hul regte kan uitoefen en 

beskerm. 

1.3 Hierdie handleiding is op Capitec en al sy geaffilieerdes van toepassing. 

2. Doel van hierdie inligtingshandleiding 

Hierdie handleiding is bedoel om ’n uiteensetting te gee van die tipes rekords en die 

persoonlike inligting wat Capitec bewaar. Dit beskryf ook die prosedure om toegang tot 

hierdie rekords en persoonlike inligting te versoek, die vereistes vir voldoening aan 

sodanige versoeke, asook die gronde vir weiering of gedeeltelike weiering van 

sodanige versoeke deur Capitec. 

3. Kontakbesonderhede 

Alle versoeke vir toegang tot rekords ingevolge PAIA moet skriftelik en aan die 

kontakbesonderhede hieronder gerig word: 

3.1 Die inligtingsbeampte en adjunk-inligtingsbeamptes 

Die inligtingsbeampte en adjunk-inligtingsbeamptes kan met behulp van die 

besonderhede hieronder gekontak word.  

Posadres Posbus 12451, Die Boord, Stellenbosch, 7613 

Straatadres Neutronweg 5, Tegnopark, Stellenbosch, 7600 

Telefoonnommer (021) 809 5900 

Faks (021) 880 1130 

E-pos InformationOfficer@capitecbank.co.za 

Webtuiste https://www.capitecbank.co.za/ 

3.2 Algemene inligting 

Naam van Private 
Liggaam 

Capitec Bank Beperk 

Posadres Posbus 12451, Die Boord, Stellenbosch, 7613 

Straatadres Neutronweg 5, Tegnopark, Stellenbosch, 7600 

Tel (021) 809 5900 

Faks (021) 880 1130 

E-pos InformationOfficer@capitecbank.co.za 

4. Die Inligtingsreguleerder se gids oor PAIA-gebruik  

Die Inligtingsreguleerder het ’n PAIA-gids ingevolge artikel 10 van die PAIA-wet 

saamgestel om te help met begrip van die wetgewing en hoe om u regte ingevolge 

PAIA uit te oefen. ’n Afskrif van die gids kan in enige amptelike taal van die 

Inligtingsreguleerder (https://inforegulator.org.za/paia-guidelines/) verkry word. 

Besoek hul 

webtuiste 

https://inforegulator.org.za/ 

Posadres Posbus 31533, Braamfontein, Johannesburg, 2017 

Straatadres Die Inligtingsreguleerder (Suid-Afrika)  

JD House, Stiemensstraat 27, Braamfontein, Johannesburg, 2001 

Foonnommer 010 023 5200 

E-pos enquiries@inforegulator.org.za – om die gids aan te vra 

PAIAComplaints@inforegulator.org.za – indien u PAIA-versoek geweier 

word of daar geen reaksie van Capitec oor toegang tot rekords is nie, kan 

u hierdie e-posadres gebruik om ’n klagte in te dien.  

5. Kategorieë van rekords van Capitec wat in die 

openbare domein beskikbaar is of buite PAIA 

aangevra kan word.  

mailto:InformationOfficer@capitecbank.co.za
https://www.capitecbank.co.za/
mailto:InformationOfficer@capitecbank.co.za
https://inforegulator.org.za/paia-guidelines/
mailto:enquiries@inforegulator.org.za
mailto:PAIAComplaints@inforegulator.org.za

Kategorie van 

rekords 

Tipes rekords  Op 

webtuiste 

beskikbaar 

Op versoek 

beskikbaar 

(nie onder 

PAIA nie) 

Bemarking Produkpamflette (global one, krediet, spaar, 

transaksie, versekering, pamflette oor 

transaksiefooie; finansiële voorligting 

(artikels) 

√  

Kliënt Vorms en dokumente (debietorders, 

buitelandse valuta, CSI-dokumente, verskeie 

eisdokumente vir kredietversekering, 

begrafnisplandokumente, algemene sake, 

finansiële gesondheid, die stuur van kontant, 

mobiele bankdienste; FOREX: eenmalige 

geïntegreerde betalingsbalansvorm en 

staande instruksie- en vrywaringsvorm; 

valutabeheer-aansoekvorm; brosjure oor 

valutabeheerfooie) 

√  

Vorms en dokumente vir 

besigheidsbanksake (verskeie 

aansoekvorms vir rekeningopening; 

entiteitsbesluite; verskeie sessie-, verbintenis-

en waarborgvorms; borgstellingvorms; 

verskeie leningsooreenkomste; 

afbetalingsverkoopooreenkoms; 

versekeringsbevestigingsvorm; verskeie 

vrywaringsvorms; debietorders; vaste 

betaalopdragte; verskeie 

kliëntinligtingveranderingsvorms) FOREX: 

(vaste instruksie vir Capitec Business; 

oorgrensverklaring uitwaarts; 

oorgrensverklaring en fondsoorplasing 

inwaarts; handelsooreenkoms vir buitelandse 

valuta; vooruitvalutaooreenkoms vir 

koop/verkoop) 

 √ 

Testament en boedelvorms: 

doodskennisgewing; aanmelding van 

afgestorwene se boedel; persoonlike inligting 

van erfgename; boedel- en vraelys; 

administratiewe prosedure 

√  

Handelaarsdiensvorms: 

handelaarsaansoekvorm; diensooreenkoms 

vir handelsverkryging; handelaarstate 

 √ 

Beleid (bestuur van botsende belange 

ingevolge FAIS); privaatheidsverklaring) 

√  

Riglyn (oor hoe om internasionale betalings te 

ontvang)  

√  

Derde partye PAIA-handleiding √  

Kategorie van 

rekords 

Tipes rekords  Op 

webtuiste 

beskikbaar 

Op versoek 

beskikbaar 

(nie onder 

PAIA nie) 

 Gedragskode vir verskaffers √  

Lys van derde partye √  

Wetgewend Wet op Basiese Indiensnemingsvoorwaardes; 

Wet op Gelyke Indiensneming; Wet op 

Finansiële Raadgewing en 

Tussengangerdienste; Wet op 

Beroepsgesondheid en Veiligheid 

 √ 

Korporatief 

finansieel 

Capitec Bank Beherend Beperk se 

ongeouditeerde finansiële resultate saam met 

jaarverslae 

√  

Mediavry-

stellings 

Verskeie persberigte en artikels oor Capitec √  

Capitec 

Connect-

produk  

Eindverbruiker-handves; Gedragskode √  

Sertifikate NCR-kredietverskafferregistrasiesertifikaat; 

Finansiëlediensteverskaffer-

registrasiesertifikaat (FSB); 

Okkupasiesertifikaat 

 √ 

6. Rekords beskikbaar ingevolge enige ander 

wetgewing 

’n Beskrywing van die rekords van Capitec wat ingevolge ander wetgewing 

beskikbaar is, word hierby aangeheg as PAIA-handleiding – Bylaag A. Hierdie 

kategorieë van rekords is nie omvattend nie en onderhewig aan verandering. Indien u 

vra vir toegang tot hierdie rekords, sal ons nie u versoek outomaties toestaan nie, 

maar dit eers ingevolge die bepalings van PAIA, enige ander wetgewingsvereistes en 

ons beleid evalueer. 

7. Tipes rekords gehou per Capitec-onderwerp 

Die tabel hieronder dui die onderwerpe aan waaroor en waarvan Capitec rekords hou 

en die kategorieë van Capitec-rekords. 

Onderwerpe 

waaroor die liggaam 

rekords hou 

Kategorieë van rekords 

Werknemerrekords Persoonlike rekords verskaf deur heeltydse, tydelike en deeltydse 

werknemers of voornemende werknemers, kontrakteurs; Rekords oor 

werknemers deur ’n derde party verskaf; Indiensnemingsvoorwaardes en 

ander personeelverwante kontraktuele en kwasi-wettige rekords; Interne 

evaluasierekords en ander interne rekords; Korrespondensie aangaande 

werknemers; Opleidingskedules en -materiaal. 

Kliënterekords Persoonlike inligting: Dit sluit in besonderhede oor Capitec-kliënte, 

soos naam, geboortedatum, adres, kontakinligting, identifikasienommers 

(bv. ’n Suid-Afrikaanse ID-nommer of paspoortnommer), huwelikstatus 

en beroep. 

Finansiële inligting: Besonderhede oor Capitec-kliënte se finansiële 

status, insluitende inkomste, bates, laste, kredietgeskiedenis, 

rekeningsaldo’s, transaksiegeskiedenis en kredietwaardigheid. 

Transaksionele inligting: Rekords van ons kliënte se bankaktiwiteite, 

soos deposito’s, onttrekkings, oorplasings, betalings en ander 

transaksies op hul bankrekeninge. 

KYC (Ken jou kliënt)-inligting: Addisionele dokumentasie of 

verifikasiedata soos vereis deur banke om aan die regulatiewe 

standaarde te voldoen, soos bewys van identiteit, bewys van adres en 

ander ondersteunende dokumente. 

Risikoprofielinligting: Dit behels assesserings deur Capitec ten opsigte 

van die kliënt se risikovlak gebaseer op sy/haar finansiële gedrag, 

kredietgeskiedenis en ander faktore. Hierdie inligting help Capitec om die 

vlak van risiko te bepaal wat verband hou met die verskaffing van dienste 

of finansiële produkte aan ’n spesifieke kliënt. 

Rekords van kommunikasie en interaksie: Enige korrespondensie, 

navrae, klagtes of kommunikasie tussen Capitec en die kliënt, insluitende 

e-posse, telefoonoproepe of persoonlike ontmoetings. 

Private liggaam-

rekords 

Finansiële rekords; Bedryfsrekords; Databasisse; Inligtingstegnologie; 

Bemarkingsrekords; Interne korrespondensie; Produksierekords; 

Statutêre rekords; Interne beleid en prosedures; Tesourieverwante 

rekords; Sekuriteite en aandele; Rekords gehou deur beamptes van 

Capitec. 

Ander rekords Personeel-, kliënt- of private liggaam-rekords wat deur ’n ander party, in 

teenstelling met Capitec self, gehou word; Rekords deur Capitec gehou 

rakende ander partye, insluitende sonder beperking, finansiële rekords, 

korrespondensie, kontraktuele rekords, rekords deur die ander party 

verskaf, en rekords verskaf deur derde partye aangaande die 

kontrakteurs/verskaffers. Capitec mag rekords besit aangaande ander 

partye, insluitende sonder beperking kontrakteurs, verskaffers, filiaal-

/beherende/sustermaatskappye, gesamentlike ondernemings en 

diensverskaffers. Daarteenoor mag sodanige ander partye rekords hê 

wat as behorende aan Capitec beskou kan word. 

8. Kategorieë van rekords outomaties beskikbaar  

Alle rekords oor ’n kliënt se eie verhouding met Capitec is outomaties vir die kliënt of 

versoeker in hul eie hoedanigheid beskikbaar, sonder dat ’n versoek ingevolge PAIA 

gerig hoef te word om hierdie rekords te verskaf wanneer positiewe bewyse van 

identifikasie en verifikasie van die versoeker ontvang word. Hierdie rekords sluit onder 

meer in skikkingsbriewe, die toestaan van krediet (insluitende rekeningaansoeke), 

versekeringsprodukte gehou, bepalings en voorwaardes, en rekening- of bankstate. 

Hierdie rekords kan aangevra word deur Capitec-kliëntesorg te kontak, of ’n Capitec-

tak te besoek. Kontakbesonderhede kan by https://www.capitecbank.co.za/contact-

us/ gevind word. 

9. Verwerking van persoonlike inligting 

Capitec se verklaring oor die verwerking van persoonlike inligting kan in Capitec se 

Privaatheidskennisgewing deur die Capitec-privaatheidsentrum by 

https://www.capitecbank.co.za/privacy-centre/privacy-notice/ gekry word. 

Enige versoek vir inligting wat deel vorm van ’n dataonderwerp wat hul regte 

ingevolge POPIA uitoefen, sal nie ooreenkomstig PAIA gehanteer word nie. Gaan na 

https://www.capitecbank.co.za/privacy-centre/data-subject-servicing om sodanige 

versoek te rig. 

10. Toegang tot rekords deur Capitec gehou 

10.1 Rekords gehou deur Capitec mag net deur versoeke verkry word wanneer die 

vereiste voorwaardes vir toegang daartoe nagekom is. 

10.2 ’n Versoeker is enige persoon wat ’n versoek rig vir toegang tot inligting in die besit 

van Capitec. Daar is twee tipes versoekers van inligting: ’n persoonlike versoeker en 

ander versoeker. 

10.2.1. ’n Persoonlike versoeker is iemand wat toegang tot hul eie rekords en in hul eie 

hoedanigheid versoek. Capitec sal die aangevraagde inligting vrywillig verskaf, of 

toegang tot enige rekord met betrekking tot die versoeker se inligting verskaf nadat die 

versoeker suksesvol geverifieer is ooreenkomstig die korrekte proses, byvoorbeeld 

ingevolge PAIA, POPIA of rekords wat outomaties beskikbaar is. 

10.2.2. Ander versoekers is geregtig om toegang tot inligting oor derde partye aan te vra. 

Capitec is nie verplig om vrywillig toegang te verleen nie. Die versoeker moet 

ingevolge PAIA aan die voorgeskrewe vereistes vir toegang voldoen. Die 

voorgeskrewe fooi vir die reproduksie van die aangevraagde inligting sal gehef word, 

indien nodig. Die korrekte identifikasie en bewys van hoedanigheid word benodig. 

Capitec sal in hierdie verband slegs rekords aan die versoeker verskaf indien die 

verifikasie en verlening van toestemming van die dataonderwerp op wie die inligting 

van toepassing is, suksesvol is. 

11. Versoekprosedure 

11.1 Die versoeker moet voldoen aan al die prosedurele vereistes vervat in PAIA rakende 

die versoek vir toegang tot ’n rekord.  

https://www.capitecbank.co.za/contact-us/
https://www.capitecbank.co.za/contact-us/
https://www.capitecbank.co.za/privacy-centre/privacy-notice/
https://www.capitecbank.co.za/privacy-centre/data-subject-servicing

11.2 Die versoeker moet die voorgeskrewe vorm (Vorm 02) voltooi, wat op die 

Inligtingsreguleerder se webtuiste (https://inforegulator.org.za/paia-forms/) beskikbaar 

is, voordat die PAIA-versoek ingedien kan word. Enige ander weergawes van die 

vorm sal nie aanvaar word nie.  

11.3 Die voltooide vorm sowel as die betaling van die versoekfooi en ’n deposito, indien 

van toepassing, moet na die Inligtingsbeampte gestuur word met gebruikmaking van 

die pos- of straatadres, faksnommer of elektroniese pos soos voorsien in artikel 3 

binne hierdie dokument.  

11.4 Die voorgeskrewe vorm (Vorm 02) moet genoeg besonderhede bevat en van die 

geldige ondersteunende regs- en identiteitsdokumente vergesel wees om die 

inligtingsbeampte ten minste in staat te stel om die volgende te identifiseer: 

11.4.1 Die rekord of rekords aangevra. 

11.4.2 Die identiteit van die persoon wat die versoek rig. 

11.4.3 Waar ’n agent die versoek namens ’n dataonderwerp indien, die agent se 

identiteitsdokumente en bewys van hoedanigheid (bv. algemene volmag of enige 

ander kontraktuele dokument). 

11.4.4 Watter vorm van toegang gevra word indien die versoek toegestaan word 

11.4.5 Die posadres of faksnommer van die versoeker 

11.5 Die versoeker moet aandui dat hy/sy die inligting benodig om ’n reg uit te oefen of te 

beskerm, en duidelik uitwys wat die aard van die reg is wat uitgeoefen of beskerm sal 

word. Daarby moet die versoeker duidelik spesifiseer waarom die rekord nodig is om 

sodanige reg uit te oefen of te beskerm. 

11.6 Capitec sal die versoek binne 30 dae ná die suksesvolle verifikasie van die versoeker 

of derde party verwerk, tensy die versoeker spesiale redes genoem het wat die 

inligtingsbeampte tevrede stel dat omstandighede bepaal dat nie by die bogenoemde 

tydperke gehou sal kan word nie. 

11.7 Die versoeker sal in kennis gestel word of toegang toegestaan of geweier word. 

Indien die versoeker verder die redes vir die besluit wil hê, moet die versoeker die 

aard en besonderhede aandui van wat benodig word. 

11.8 Indien ’n versoek namens ’n ander persoon gerig word, moet die persoon wat die 

versoek rig bewys lewer van die hoedanigheid waarin hy/sy die versoek rig, tot 

redelike bevrediging van die inligtingsbeampte. 

11.9 Indien ’n versoeker weens ongeletterdheid of ongeskiktheid nie in staat is om die 

voorgeskrewe vorm te voltooi nie, kan sodanige persoon die versoek mondelings 

deur Capitec-kliëntesorg rig. Laasgenoemde mag die vorm namens die versoeker 

voltooi, waarna ’n afskrif van die voltooide vorm aan die versoeker verskaf sal word.  

11.10 Die versoeker moet die voorgeskrewe fooi betaal voordat enige verwerking van die 

versoek gedoen kan word, indien nodig.  

12. Gronde vir weiering van toegang tot rekords  

Hoofstuk 4 van PAIA gee omstandighede waar ’n versoek vir toegang tot rekords deur 

Capitec geweier moet/mag word: 

https://inforegulator.org.za/paia-forms/

12.1 Verpligte beskerming van ’n derde party wat ’n natuurlike persoon is, en waar dit die 

onredelike openbaarmaking van persoonlike inligting van daardie natuurlike persoon 

sou behels 

12.2 Verpligte beskerming van die kommersiële inligting van ’n derde party, indien die 

rekord die volgende bevat: 

12.2.1 Handelsgeheime van die derde party. 

12.2.2 Finansiële, kommersiële, wetenskaplike of tegniese inligting waarvan die 

openbaarmaking die derde party se finansiële of kommersiële belange waarskynlik 

skade kan berokken. 

12.2.3 Inligting wat te goeder trou deur ’n derde party aan Capitec bekendgemaak is, en 

waarvan die openbaarmaking daardie derde party in onderhandelinge rakende 

kommersiële mededingendheid kan benadeel. 

12.3 Verpligte beskerming van vertroulike inligting van derde partye indien dit ingevolge 

enige ooreenkoms beskerming geniet. 

12.4 Verpligte beskerming van die veiligheid van individue en die beskerming van 

eiendom. 

12.5 Verpligte beskerming van rekords wat as privilegie in regsgedinge beskou kan word. 

12.6 Die handelsbedrywighede van Capitec, wat mag insluit: 

12.6.1 Handelsgeheime van Capitec. 

12.6.2 Finansiële, kommersiële, wetenskaplike of tegnologiese inligting waarvan die 

openbaarmaking Capitec se finansiële of kommersiële belange waarskynlik skade 

kan berokken. 

12.6.3 Inligting wat as dit bekendgemaak word, Capitec in onderhandelinge oor 

handelsmededingendheid kan benadeel. 

12.6.4 ’n Rekenaarprogram wat deur Capitec besit word, en deur kopiereg beskerm word. 

12.6.5 Die navorsingsinligting van Capitec oor ’n derde party, indien die openbaarmaking 

daarvan die identiteit van Capitec, die navorser of die onderwerp van die navorsing 

openbaar sal maak, en dit die navorsing ernstig kan benadeel. 

13. Regstellingsroetes beskikbaar as versoek vir 

inligting geweier word 

13.1 Interne regstellings 

’n Versoeker wie se PAIA-versoek om toegang tot inligting geweier is, mag ’n interne 

appèl by Capitec aanteken. Interne appèlle moet skriftelik ingedien word en per e-pos 

aan Compliance@capitecbank.co.za gestuur word. ’n Interne appèl moet 60 dae ná die 

versoek van die hand gewys is, aangeteken word. Die Nakomingsafdeling sal die rede 

vir die weiering ondersoek en die besluit deur die inligtingsbeampte in heroënskou 

neem. Die Nakomingsafdeling het 15 werksdae om die appèl te ondersoek. Terugvoer 

sal binne die gegewe tydperk van 15 werksdae aan die appellant gegee word. 

’n Versoeker wat ontevrede is met die weiering om inligting gedurende die appèlfase 

te voorsien, sal die eksterne regsmiddele tot hul beskikking moet uitoefen en vir die 

betrokke kostes verantwoordelik wees. 

13.2 Eksterne regstellings  

’n Versoeker wat ontevrede is met die inligtingsbeampte se weiering om inligting 

openbaar te maak, mag binne 30 dae vanaf kennisgewing van die besluit van die 

volgende metodes gebruik maak: 

13.2.1 ’n Klag by die Inligtingsreguleerder rig deur die voorgeskrewe PAIA Vorm 5, wat op 

die Inligtingsreguleerder se webtuiste beskikbaar is, te voltooi en dit na 

PAIAComplaints@inforegulator.org.za te stuur. 

13.2.2 ’n Hof met jurisdiksie nader vir herstel ten behoewe van PAIA. 

14. Fooie  

Die fooie en fooistrukture ten opsigte van private liggame word in die tabel hieronder gegee.  

Sr.-nr. Beskrywing Bedrag 

1 Die versoekfooi betaalbaar by rig van versoek  R140.00 

2 Fotostaat/Gedrukte swart en wit afskrif van A4-

grootte bladsy 

R2.00 per bladsy of gedeelte 

daarvan. 

3 Gedrukte afskrif van A4-grootte bladsy  R2.00 per bladsy of gedeelte 

daarvan. 

4 Vir ’n afskrif in rekenaarleesbare vorm op: 

Geheuestokkie (deur versoeker verskaf) R40.00 

Kompakskyf indien deur versoeker verskaf R40.00 

Kompakskyf indien aan versoeker verskaf R60.00 

5 Vir ’n transkripsie van visuele beelde op A4-

grootte bladsy 

Diens word uitgekontrakteer. Sal 

afhang van kwotasie van 

diensverskaffer. 

6 Afskrif van visuele beelde Diens word uitgekontrakteer. Sal 

afhang van kwotasie van 

diensverskaffer. 

7 Transkripsie van klankrekord op A4-grootte 

bladsy 

R24.00 

8 Afskrif van klankrekord op:  

Geheuestokkie (deur versoeker verskaf) R40.00 

Kompakskyf indien deur versoeker verskaf R40.00 

Kompakskyf indien aan versoeker verskaf R60.00 

Sr.-nr. Beskrywing Bedrag 

9 Die soektog na en voorbereiding van rekord vir 
openbaarmaking vir elke uur of gedeelte van ’n 
uur, uitsluitende die eerste uur, wat 
redelikerwys vir sodanige soektog en 
voorbereiding nodig is 

R145.00  

Tot ’n totale koste van nie meer nie as: R435.00 

10 Deposito: Indien soektog ses uur oorskry Een derde van die bedrag per 

versoek, bereken 

ooreenkomstig items 2 tot 8.  

11 Posgeld, e-pos of enige ander elektroniese 

versending 

Werklike uitgawe, indien enige. 

14.1. Let asseblief daarop dat die fooie en die struktuur van die fooie van tyd tot tyd mag 

verander. Die jongste inligting hieroor is beskikbaar op die Inligtingsreguleerder se 

webtuiste by https://inforegulator.org.za/information-regulator-paia-manuals/. 

14.2. Die inligtingsbeampte en/of adjunk-inligtingsbeampte kan na eie goeddunke ’n rekord 

terughou totdat die versoeker die vereiste fooigelde betaal het. 

15. Besluit 

15.1 Capitec sal binne 30 dae ná ontvangs van die versoek besluit of die versoek 

toegestaan of geweier word en redes verskaf indien nodig. 

15.2 Die tydperk van 30 dae waarbinne Capitec moet besluit oor die toestaan of weiering 

van die versoek, mag verleng word, maar nie vir langer as ’n verdere 30 dae nie. 

Indien die versoek oor ’n groot hoeveelheid inligting gaan, of ’n soektog na inligting 

wat by ander kantore van Capitec gestoor word, nodig is en die inligting nie 

redelikerwys binne die oorspronklike tydperk van 30 dae verkry kan word nie, sal 

Capitec die versoeker in kennis stel indien ’n verlenging nodig is. 

16. Beskikbaarheid van die handleiding 

16.1 ’n Afskrif van die handleiding is beskikbaar op: 

16.2.1 Capitec se webtuiste by https://www.capitecbank.co.za/privacy-centre/promotion-of-

access-to-information/. 

16.2.2 Capitec se hoofkantoor vir openbare besigtiging gedurende normale kantoorure. 

16.2 Hierdie handleiding kan op versoek in ’n ander amptelike Suid-Afrikaanse taal verskaf 

word. 

https://inforegulator.org.za/information-regulator-paia-manuals/


Capitec se PAIA-handleiding 

15 Desember 2023 

Bladsy 11 van 20 

 

17 Bylaag A: Vorm 02: Versoek om Toegang tot Rekord 

[Regulasie 7] 

18 Bylaag B: Vorm 05: Klagvorm [Regulasie 10] 

